
Narayaneeyam Dashakam – 24 
Prahlaada Charitam 

 
hiraṇyākṣē pōtri pravaravapuṣā dēva bhavatā 

hatē śōka krōdha glapita dhṛtirētasya sahajaḥ । 
hiraṇya prārambhaḥ kaśipu ramarā rāti sadasi 

pratijñam ātēnē tava kila vadhārthaṃ madhuripō ॥1॥ 

vidhātāraṃ ghōraṃ sa khalu tapasitvā nachirataḥ 

puraḥ sākṣāt kurvan suranara mṛgādyair anidhanam । 
varaṃ labdhvā dṛptō jagadiha bhavan nāyakamidaṃ 

parikṣundan nindrād aharata divaṃ tvāmagaṇayan ॥2॥ 

nihantuṃ tvāṃ bhūyas tava padamavāptasya cha ripōho 

bahir dṛṣṭē rantar dadhitha hṛdayē sūkṣma vapuṣā । 
nadannuchchais tatrāpy akhila bhuvanāntē cha mṛgayan 

bhiyā yātaṃ matvā sa khalu jitakāśī nivavṛtē ॥3॥ 

tatō'sya prahlādaḥ samajani sutō garbhavasatau 

munēr vīṇāpāṇēr adhigata bhavad bhakti mahimā । 
sa vai jātyā daityaḥ śiśurapi samētya tvayi ratiṃ 

gatas tvad bhaktānāṃ varada paramōdā haraṇatām ॥4॥ 

surārīṇāṃ hāsyaṃ tava charaṇadāsyaṃ nijasutē 

sa dṛṣṭvā duṣṭātmā gurubhi raśi śikṣach chiramamum । 
guruprōktaṃ chāsāv ida midama bhadrāya dṛḍhamiti 

apākurvan sarvaṃ tava charaṇa bhaktyaiva vavṛdhē ॥ 5 ॥ 

adhītēṣu śrēṣṭhaṃ kimiti paripṛṣṭē'tha tanayē 

bhavadbhaktiṃ varyām abhigadati paryākula dhṛtiḥ । 
gurubhyō rōṣitvā sahajamati rasyēt yabhividan 

vadhōpāyānasmin vyatanuta bhavatpādaśaraṇē ॥6॥ 



 

2 
 

sa śūlairāviddhaḥ subahu mathitō dig gajagaṇaihi 

mahāsarpair daṣṭō'py anaśana garāhāra vidhutaḥ । 
girīndra vakṣiptō'py ahaha! paramātmannayi vibhō 

tvayi nyastāt matvāt kimapi na nipīḍā mabhajata ॥7॥ 

tataḥ śaṅkāviṣṭaḥ sa punarati duṣṭō'sya janakaha 

gurūktyā tad gēhē kila varuṇa pāśais tamaruṇat । 
gurōś chāsān nidhyē sa punaranugān daitya tanayān 

bhavad bhaktēs tattvaṃ paramamapi vijñāna maśiṣat ॥8॥ 

pitā śṛṇvan bāla prakara makhilaṃ tvat stutiparaṃ 

ruṣāndhaḥ prāhainaṃ kulahataka kastē balamiti । 
balaṃ mē vaikuṇṭhas tava cha jagatāṃ chāpi sa balaṃ 

sa ēva trailōkyaṃ sakalamiti dhīrō'ya magadīt ॥9॥ 

arē kvāsau kvāsau sakalajagadātmā haririti 

prabhintē sma stambhaṃ chalita karavālō ditisutaḥ । 
ataḥ paśchād viṣṇō na hi vaditu mīśō'smi sahasā 

kṛpātman viśvātman pavanapuravāsin mṛḍaya mām ॥10॥ 

